
ՅՈ ՀԱՆ ՄԱՅ
(ԿՈՉՈՒԱԾ ՆԱԵՒ

Եօթներորդ դարու մեր եկեղեցա-պատ-
մական ու գրական կեանքին մէջ ծանօթ
անձնաւորութիւն կը ներկայացուի Յոհան

Մայրավանեցին, կոչուած նաեւ Մայրա-
գոմեցի: Տարաբախտօրէն մեր ձեռքը հա-
սած վաւերական տուեալներով դիւրին չէ
ամբողջական գաղափար մը կաղմել նը
կատմամբ իր դիմագծին ու կատարած
գործունէութեան: Սակայն պէտք է որ
ազդեցիկ դեր մը կատարած ըլլայ եօթնե-
րորդ դարուն յուզուող կրօնական եւ դա
ւանաբանական հարցերուն մէջ: Մեր
պատմագիրները ընդհանրապէս կը ներ-
կայացնեն զինքը մեծ վարդապետ մը, ուղ-
ղահաւատ եւ պաշտպան հայ Եկեղեցւոյ
դաւանած կրօնական ճշմարտութեանց.
իսկ ուրիշներ, նոյն իսկ մեր պատմագիր-
ներէն մէկը, իրեն կը վերագրեն մոլորա-
կան տեսութիւններ՝ դաւանական մէկ
քանի կէտերու շուրջ: Իր գրական գոր-
ծունէութեան մասին ալ շատ քիչ տեղեւ
կութիւն ունէինք. ծանօթ էինք մեր պատ--
մագիրներէ մէկ քանիին կողմէ իրեն վե-
րագրուած կրօնա-բարոյական գրքերու
անուններու, որոնք մեր ձեռքը հասած
չէին. ծանօթ էինք նաեւ Կնիք Հաւատոյ
Ժողովածուի մէջ հիւրընկալուած վեց կը-
տորներու: 1913ին Կարապետ Եպ. Տէր

Մկրտչեան1 <<Շողակաթ>> բացառիկ թիւին
մէջ ուսումնասիրութիւն մը հրատարա-
կեց եւ առաջնորդուելով Գարեգին Յով-
սէփեանի իրեն ընձեռած ցուցմունքնե-
րէն, ներկայացուց թէ ինչպէս Էջմիածնի
Մատենադարանի մէկ քանի ձեռագիրնե-
րու մէջ, Յոհան Մանդակունիի անունով
Վենետիկ հրատարակուած ճառերը2 վեւ
րագրուած են Յոհան Մայրավանեցիի ան-
ուան. յօդուածագիրը անվերապահ կեր-
պով նկատեց այդ ճառերը հեղինակու=

ՐԱՎԱՆ ԵՒ 8 Ի

ՄԱՅՐԱԳՈՄԵՑԻ)

թիւն Մայրավանեցիի, ու թէ հաւանօրէն
կը կաղմեն Յոհանի ընծայուած երեք դըր-
քերէն մէկը՝ որ է Խրատ Վարուց կոչուաւ
ծը: Շատեր անվարան ընդունեցան այս
վարկածը, որքան որ ուրիշ ձեռադիրնեւ
րու մէջ այդ միեւնոյն ճառերը ներկայա-
ցուած են Յոհան Մանդակունիի անու
նով, ու մէկ քանի ճառեր նաեւ Եփրեմ
Ասորիի եւ Յոհան Ոսկեբերանի ընծայ-
ուած: Նիկոլ Աղբալեան3 իր Դասախօսու-

թ-իւններ հայ Մատենագրութեան մասին
հատորին մէջ այդ ճառերուն տուեալնե-

րով ուրուագրեց Մայրավանեցիի գրա
կան դիմագիծը: Հենրիկ Գաբրիէլեան4
Հայ փիլիսոփայական մտքի պատմութ-իւն

դրքին առաջին հատորին մէջ Մայրավա-
նեցիի փիլիսոփայական գաղափարը ՝ նը-
կատմամբ Երրորդութեան խորհուրդին,
ներկայացուց Կնիք Հաւատոյ Ժողովա-

ծուի մէջ ամփոփուած կտորներու վրայ
հիմնուած. իսկ ընկերային եւ բարոյա-
կան հարցերու շուրջ Յոհանի տեսակէտ-

ները քաղեց վերոյիշեալ ճառերէն: Դար-

ձեալ Մայրավանեցի նկատուեցաւ ջատաւ

գով հայ Եկեղեցւոյ դաւանական հանգաւ

նակին, ու իբր անկախ եւ խիզախ մտաւ

ծող, որ կարծես բարձր իմացականու-

թիւն մը կ՝ենթադրէ: Սովորաբար մեր

1. Շողակաթ Ս. Էջմիածնի. Հայագիտական Ժու

ղովածու. Գիրք Ա. Վաղարշապատ, 1913-

էջ 110:
2. Տեառն Յովհաննու Մանդակունւոյ Հայոց

Հայրապետի ճառք. Բ. տպագը. Վենետիկ

Ս. Ղազար, 1860:
3. Նիկոլ Աղբալեան. Դասախօսութիւններ Հայ

Մատենագրութեան մասին. Պէյրութ, 1951:

4. Հենրիկ Գաբրիէլեան. Հայ փիլիսոփայական

մտքի Պատմութիւն. Հատոր Ա. Հայպետ-

հրատ, Երեւան, 1956. էջ 475-492 :

մէջ անկախ ու ազատ մտածողները կը
ներկայացուին իբր բարձր իմացականու-
թիւն, ու ամենեւին նկատողութեան չառ-
նուիր թէ անոնց յղացած տեսութիւն եւ
դաղափար ո՛րքան հիմնուած են ու ճըշ-
մարտութեան համապատասխան: Այսպէս
Յոհան Մայրավանեցի մեր եկեղեցական
պատմական կեանքին ցա՞յտուն գործիչ-
ներէն մին կը դառնայ, մինչ տարիներ աւ
ռաջ այդպիսի դեր մը իրեն չէր տրուած,
ու աւելի ճանչցուած էր հերձուածողաւ

կան միտումներով անձ մը, որու գրու-
թիւնները ազգը չէր ընդունած, ինչպէս
կը գրէր Ստեփանոս Ասողիկ5 : Արդ ճանչ-

նալ այս անձը քիչ մաւելի մօտէն՝ կըր-
նայ կարեւոր նկատուիլ: Լաւ է սակայն

նախ տեսնել իր մասին դրողները, որոնք

աղբիւր են իր կենսագրական ծանօթու-
թեանց. յետոյ կարեւոր ալ է ճշտել ժաւ
մանակը՝ երբ ապրեցաւ ու գործեց:

Աղբիւրները

Յոհան Մայրավանեցիի մասին տեղեւ

կացնող գրուածքները սակաւաթիւ չեն.
դրեթէ ամէն հայ պատմագիր կը խօսի

իր վրայ, սովորաբար կրկնելով զինքը

կանխողները: Այս աղբիւրները կարելի է
երկու դասերու բաժնել. հայերէն լեզուով

մեզի հասածները, ու օտար լեղուներով
հասած դրութիւնները:

Յոհան Մայրավանեցիի ապրած ժամաւ

նակին ականատես պատմիչն է Սեբէոսի
անունով հրատարակուած Պատմութեան

գրքին հեղինակը6: Սակայն այս պատմաւ

դիրը աւանդելով հանդերձ Հերակլ կայ-

սեր ատեն ու իր ձեռնարկով կատարուած

յոյներու եւ հայերու մէջ կրօնական միու-

թեան իրողութիւնը Եղր կաթողիկոսի

դահակալութեան շրջանին, ամենեւին չի
խօսիր Յոհան Մայրավանեցիի ու իր կա-

տարած դերի նկատմամբ: Երբ սակայն

յուշագրէ Կոմիտաս կաթողիկոսի վեւ
կը
րաշինութիւնը Վաղարշապատի Ս. Գրիւ

դոր կաթողիկէին, կաւելցնէ. <<Այս եղեւ

յամս Յովհանկան վանաց
նոյնացնեն
երիցու սրբոյ

կաթողիկէի>>: Շատեր կը այս

Յովհանիկը Մայրավանեցի Յոհանին հետ,
ինչ որ ճշգրիտ չերեւիր, ինչպէս պիտի
տեսնուի:

Բարեբախտութիւն է մեզի համար եթէ
ձեռագիրներու մէջ գտնուեցաւ յիշատաւ
կարան մը, որ կը կրէ Պատմութիւն Յու
հաննու Մայրագոմեցւոյ7 վերադիրը, թէ-
եւ կիսատ թողուած: Հրատարակող Գա-
րեգին կաթողիկոս Յովսէփեան կը համաւ

րի որ այս գրութիւնը պատկանի ութե-
րորդ դարու առաջին քառորդին, ու անոր

հեղինակն ըլլայ Տօնականը կարգաւորող
Մաքենեաց վանքի Հայր Սողոմոնը. սոյն
տեսութեամբ այս գրութիւնը կ ըլլայ մեր
ձեռքը հասած հայերէն լեզուով աղբիւր-

ներէն ամենահինը Մայրավանեցիի մա-

սին : Անանիա Շիրակացիի ընծայուած
Ժամանակագրութիւնը% ճանչնալով հան-

դերձ Կարինի ժողովը, չի յիշատակեր
Մայրավանեցին: Նմանապէս Սակս Ժու
ղովոց9 գրութիւնը, ընծայուած Յովհան-
նէս Օձնեցի կաթողիկոսին, որ հարազատ

չերեւիր - ու անճշտութիւններ ունի ու-
թերորդ դարուն կատարուած դէպքերու
նկատմամբ, կը յիշէ Կարինի ժողովը,

բայց կ՝անտեսէ Մայրավանեցին:
Մեր պատմագիրներէն առաջին անգամ

Մայրավանեցին յիշատակողն է Յովհան-
- նէս կաթողիկոս Դրասխանակերտցի10

(898-929), որ մանրամասն կաւանդէ Եզր

ու Ներսէս Շինող կաթողիկոսներու կա-

տարածները: Կը հետեւի Սեբէոսի անու-

5. Ստեփանոսի Տարօնեցւոյ Պատմութիւն Տիեւ
զերական. հրատ. ի ձեռն Ստ. Մալխասեանց.

Պետերբուրդ, 1885. էջ 87:
6 Սեբէոսի Եպիսկոպոսի Պատմութիւն. հրատ.

ի ձեռն Ստ. Մալխասեանց. տպ. Արմֆան,

Երեւան, 1939, էջ 98:
7. Գարեգին Ա. Կաթ. Յովսէփեան Յիշատակա-

րանք Ձեռագրաց. Ա հատոր. Անթիլիաս,
1951, էջ 31:

8. Պրոֆ. Դր. Ա. Գ. Աբրահամեան. Ան. Շիրա--

կացու Մատենադրութիւնը. ՀՍԱՌ Մատենա-

դարանի հրատ. Երեւան, 1944. էջ 357:
9. Գիրք թղթոց. տպ. S. Ռօտինեանց եւ Մ.

Շարաձէ, Թիֆլիս, 1901. էջ 220:
10. Յովհաննու Կաթ. Դրասխանակերտեցւոյ Պատ-

մութիւն Հայոց. Մոսկուա, 1853. էջ 44-46 :

նով հրատարակուած Պատմութեան, բայց
կը ներկայացնէ այնպիսի մանրամասնու-
թիւններ, որ կը պակսին զինքը կանխող
աղբիւրներու մէջ: Ինքն ալ իր կարգին
իբր աղբիւր ծառայած է յաջորդ պատ
միչներու, որոնք իրմէ քաղած են այդ
մանրամասնութիւններ. այսպէս է Ստե_
փանոս Ասողիկ (+ 1004), որ ունի սաւ
կայն նորութիւններ ալ Մայրավանեցիի
գրական գործունէութեան մասին: Յոհան
Մամիկոնեան11 կը խօսի միայն Կարինի

ողովի նկատմամբ: Սամուէլ Անեցի (1100
-1190)12 ուրիշներու ազդեցութեան տակէ, բայց ունի անկախ մանրամասնութիւն_
ներ. այսպէս կ՝աւանդէ թէ Մայրավանեւ
ցիի Սարդիս աշակերտին մոլորութիւնը
իբր 645ին երեւան ելած է: Վարդան
Վարդապետ Պատմիչ (1200-1271)13 եւ
Կիրակոս Գանձակեցի (1200-1271)14 կը
կրկնեն նախորդ դրողներու ըսածները:
Գանձակեցի սակայն աւելի ճոխ է մէջբեւ
րելով հրաշագործութեան ժողովրդական
զրոյց մը: Ստեփանոս Օրպելեան պատմիչ(+ 1304-5)15 ծանօթ է թէ՛ պատմագիր-
ներու ըսածներուն եւ թէ <<Պատմութիւն
Յոհաննու Մայրագոմեցւոյ>> գրութեան.
միայն ամէն բան կը պատմէ աւելի կշիռ
տալով Սիւնիքի վարդապետարանին կա-
տարած դերին. կը մէջբերէ նաեւ նամակ
մը Քրիստոսի երկու բնութեանց հարցին
շուրջ, իբր գրուած Մաթուսաղա Սիւնե-
ցի քերթողէն, ու Եղր կաթողիկոսի կող-
մէ ղրկուած Հերակլ կայսեր:

Յաջորդաբար եկեղեցակտն պատմական
դէպքերու մասին գրողներ, յիշատակած
են նաեւ Կարինի ժողովը, եւ որով նաեւ
Յոհան Մայրավանեցիի նկատմամբ: Այս
պէս Զաքարիա Ծործորեցի, Արտաղի Ս.
Թադէոս վանքին առաջնորդը ու թեմին
եսլիսկոպոսը իր յօրինած Պատմութիւն
Ժողովոց գրութեան մէջ: Նմանապէս
Խորէն Սահառունի իր Ժամանակագրու-
թիւն Վարդապետաց Հայոց գրութեան
մէջ. այս երկու գրութիւններն ալ ծա-
ռայած են Հ. Մ. Չամչեանի Պատմու_

թեան գրքին համար եւ հիմա անյայտ
են16: Զաքարիա Ծործորեցիի <<Պատմ ու-

թիւն Ժողովոց>> գրութիւնը կը ճանչնայ
նաեւ Ստեփանոս Ռոշքա իր Ժամանակաւ
գրութիւն դրքին մէջ17:

Յոհան Մայրավանեցիի մասին մեր
ձեռքը հասած օտար լեզուով ամենահին
աղբիւրներէն է Պատմութիւն Գործոց Հա_
յոց կոչուած դրութիւնը՝ յունարէն լեզ-
ուով, եւ որու քննական հրատարակու-

թիւնը կատարած է 1952ին Prof. Gerard
Garittel8 բացատրական մեկնութեամը:
Հրատարակողին քննութեամբ եւ տեսու-
թեամբ այս գործը թարգմանութիւնն է
հայերէն դրութեան մը, որու բնագիրը
շարադրուած ըլլալու է 700ի ատենները:
Իրապէս դրութիւնը կը վերջանայ Յուս
տինիանոս Բ.ի (685-714) Բիւղանդիոնի
մէջ Սահակ Գ. Ձորափորեցի կաթողիկու
սին (678-705) պարտադրած կրօնական
միութեամբ: Սակայն երբ Կաթողիկոսը
Հայաստան կը վերադառնայ՝ 690ին, կը

մերժէ այս միութիւնը. դրութեան վեր-
ջին մասը կարծես դրուած է Սահակի
կողմէ կատարուած այս յետս կոչումին
պատճառած ազդեցութեան տակ: Յունա-
րէնը հայերէնէ թարդմանուած ըլլալուն

11. Յովհաննու Մամիկոնենի Պատմութիւն Տա-
րօնոյ. Վենետիկ Ս. Ղազար, 1832. էջ 43:

12. Սամուելի Քահանայի Անեցւոյ Հաւաքմունք
ի գրոց պատմագրաց. հրատ. Արշակ Տէր-
Միքելեանի. Վաղարշապատ, 1893. էջ 80:

13. Վարդանայ Վարդապետի Հաւաքումն Պատ-
մութեան. Վենետիկ Ս. Ղազար, 1862:

14. Կիրակոսի Վ-ի Գանձակեցւոյ Համառօտ Պատ-
մութիւն ի Սրբոյն Գրիգորէ յաւուրս իւր.
Վենետիկ Ս. Ղազար, 1865:

15. Ստեփանոս Օրբելեան Արքեպս-ի Սիւնեաց
Պատմութիւն Նահանգին Սիւնեաց. Փարիզ,
1859. Ա. հատոր, էջ 156-162:

16. Հ. Միքայէլ Չամչեան. Պատմութիւն Հայոց.
Հ ստոր Բ. Վենետիկ Ս. Ղազար, 1785. էջ
535-544:

17. Հ. Յակոբոս Տաշեան. Ցուցակ Հայերէն Ձեւ
ռադրաց Մատենադարանի Մխիթարեանց ի
Վիեննա. Մխիթ. տպարան, 1895. էջ 681,
ա. սիւն:

18. La <<Narratio de Rebus Armeniae>>. Edi-
tion critique et Commentaire par Ge-
rard Garitte. Louvain. Libr. L. Durbecq.
1952:

փաստերը բաղմաթիւ են, ու կարելի է
տեսնել Կարիթի հրատարակած հատորին

մէջ, էջ 382-400, ինչպէս նաև յունարէնի
թարդմանութեան ժամանակը. դրութիւ-
նը ուղղուած է հայերու եւ ոչ յոյներու
(էջ 359): Իրր երկրորդ աղբիւր ունինք
Փոտ Պատրիարքի (858-867 եւ 878-886)
դրած նամակը մեր Զաքարիա Ա. Կաթու
ղիկոսին (855-876)19: Փոտի ծանօթ է
Պատմութիւն Գործոց Հայոցը և կը համա-
ռօտէ անոր պատմածները. բայց ունեցեր
է նաեւ ուրիշ աղբիւր մըն ալ: Երրորդ
աղբիւր ունինք Արսէն Սափարացի վրաց

կաթողիկոսին դրութիւնը Վրաց եւ Հայոց
բաժանման մասին20 իններորդ դարէն:

Արսէն Սափարացի ալ կը քաղէ Պատմու-

թիւն Գործոց Հայոցէն, բայց. մէկ քանի
կէտերու մէջ աւելի ընդարձակ է ու տար-
բեր մանրամասնութիւններ կ՝աւանդէ.
այսպէս յունարէն Պատմութիւն Գործոց
Հայոցին եւ Արսէն Սափարացիի գրու-
թեան մէջ կան կէտեր, որ կը գտնուին
մէկուն մէջ ու կը պակսին միւսին՝ եւ
փոխադարձաբար. Արսէն Սափարացի
Յունաստան կը ղրկէ Մայրավանեցին,

ինչ որ չենք դտներ յունարէնին մէջ. յու-
նարէն Պատմութիւն Գործոց Հայոցը կը
ներկայացնէ Կոմիտաս Կաթողիկոսը հեւ
ղինակ ըլլալ դաւաբանական գրքերու,
ինչ որ որոշ չէ Սափարացիի մէջ: Կարիթ
կը խորհի թէ երկուքն ալ ունեցած ըլլան
միեւնոյն հայ բնագիրը, բայց աւելի ըն-
դարձակ՝ քան մեր ձեռքն հասած Պատ-

մութիւն Գործոց Հայոցի յունարէնը, եւ
այդ նախնական հայ բնագրէն երկուքն ալ
քաղած ըլլան՝ իւրաքանչիւրը իր նպա-

տակին եւ տեսակէտներուն համաձայն.

իսկ Արսէն Սափարացի աւելցուցած է
նաեւ իր խորհրդածութիւնները: Այն հաւ

սարակաց աղբիւրը, ուսկից օգտուած են

Պատմութ-ււն Գործոց Հայոցի յունարէնը

ու Արսէն Սափարացի, հաւանօրէն տար-

բեր է հայ պատմադիրներէ գործածուած

աղբիւրներէն: Պէտք է յիշել նաեւ Կղեմէս

Գալանոսի գործածած անանուն Ժամաւ

նակագրութիւնը Կարինի ժողովի դէպքեւ

րուն մասին21 :

Այս այլեւայլ աղբիւրները դարձեալ
կարելի է երկու խումբերու դասել՝ նկաւ
տելով գրողներու նպատակը եւ գրուած-

քին յայտնաբերած նկարագիրը. Քաղկե-
դոնականներ ու հակաքաղկեդոնականներ :
Մեր բոլոր պատմագիրները հակաքաղկեւ
դոնական տրամադրութիւն մը ցոյց կու
տան եւ նպատակ ունին մէկ կողմէ Կա-

րինի ժողովին չընծայել պաշտօնական
կերպարանք ու անոր արդիւնքները նկաւ
տել աղետաւոր՝ Հայ Եկեղեցւոյ համար
միւս կողմէ ալ պանծացնել Յոհան Մայլ
րավանեցիի գիտութիւնը եւ կատարած
դերին մեծութիւնը անոր անձն ալ կը
ներկայացնեն սրբութեան լուսապսակով:
Իսկ քաղկեդոնական ձկտումով գրուած
աղբիւրները, որոնք օտար լեզուով հաւ
սած են մեզի, ցոյց կու տան Կարինի ժու

ղովին մէջ պաշտօնական հանգամանք մը,
եւ իրագործուած կրօնական միութիւնը
կը նկատեն հետեւութիւն՝ լրջօրէն ու բա-
նաւոր կերպով կատարուած քննութեան
մը, յոյներէ ներկայացուած հաւատքի
հանգանակին. իսկ Յոհան Մայրավանե--
ցին ալ կը ճանչնան մոլեռանդ մը լեցուած
հակառակութեան հոգիով, հերձուածող
մը ու փառասէր անձ: Պատմութ-իւն Յու
հաննու Մայրագոմեցւոյ՝ հայ լեզուով
հասած ամենահին աղբիւրը, ազգայիննե-

19. Ֆօտայ Պատրիարգի առ Զաքարիա կթղ.
Հայոց Մեծաց. Ձեռագիր թիւ 764 Մատենա-
դարանին Ս. Ղաղարու, Վենետիկ, էջ 132:

20. Պրոֆ. Դր. է. Մելիքսեթ-Բեկ Վրաց Աղ-
րիւրները Հայաստանի եւ Հայոց Մասին.
հատոր Ա. Հրատ. Մելքոնեան ֆոնդի, Երեւ
ւան, 1934:

21. Միաբանութիւն Հայոց Ս. Եկեղեցւոյն ընդ
Մեծի Ս. Եկեղեցւոյն Հռովմայ. շարադրե ալ
ի յերկուս հատորս ի Կարդէ Թէատինոսաց
Կղեմէս Վարդապետէ. երկրորդ հատորին
Մասն Ա. Հռոմ տպ. Sacrae Congr. de Pro-
paganda Fide. 1658, էջ 113-117. Գալանոս
կ՝օգտագործէ անանուն յոյն դրութիւն մը՝
առնելով Combefss Փոտ Պատրիարքի նա-
մակը՝ ուղղուած մեր Զաքարիա Կաթողիկու
սին, ու Եւթիմիոս Զիկապենոսի Panoplia
գիրքը, ուր կը խօսուի հայերու հերձուած-
ներու մասին ալ:

© National Library of Armenia



-
234 Բազմավէպ 1963 1963 Սեպտեմբեր - Դեկտեմբեր 235

րէն ամէնէն աւելի առարկայականն է.
դրողը կարծես մէկ նպատակ ունի՝ ներ-
կայացնել դէպքերը ինչպէս կը ճանչնայ
ինքը, առանց խորհրդածութեան:

Ժամանակը

Յոհան Մայրավանեցիի մասին մեր
պատմութեան մէջ կը խօսուի երբ Հերակլ
կայսեր ձեռնարկով կրօնական միութեան
հարցը կրկին երեւան կելլէ՝ Եղր Կաթու

ղիկոսի գահակալութեան շրջանին: Սե-
բէոսի անունով հրատարակու ած Պատ-
մութեան դիրքը խօսելով հանդերձ այդ
միութեան շուրջ, չի յիշատակեր Յոհան
Մայրավանեցիի անունը: Գուցէ որովհեւ
տեւ այդ Պատմութեան գիրքը կը ներկաւ
յացնէ կատարուած կրօնական միութիւնը
իբր առանձնական արարք մը Եղր Կաթու
ղիկոսին, որ <<գնաց... յերկիրն Ասորես-
տանի, ետես զթագաւորն եւ հաղորդեւ
ցաւ ընդ նմա օրինօք>>22: Եւ կամ, ինչ-
պէս կը կարծէ Կարիթ, այդ գրքէն վեր-
ցուած է Յոհան Մայրավանեցիի անունը:
Ես կը համարիմ որ այդ ժամանակ Յոհան
ազդեցիկ անձնաւորութիւն մը տակաւին
դարձած չըլլայ, որով Սեբէոսի անունով
Պատմութեան գրքին հեղինակին անծաւ
նօթ մնացած: Հետեւաբար իբր հայ լեզ-
ուով հնագոյն աղբիւր Մայրավանեցիի
մասին՝ կ ունենանք Պատմութ-ււն Յոհան-
նու Մայրագոմեցւոյ գրութիւնը՝ Յիշաւ
տակարաններու մէջ, հաւանօրէն յօրի
նուած 700ի առաջին քառորդին, ինչպէս
ըսուեցաւ: Իսկ յունարէն լեղուով հասած
աղբիւրն է Պատմութիւն Գործոց Հայոց

գրութիւնը: Երկուքին մէջ ալ Յոհան
Մայրավանեցիի վրայ կը խօսուի Հերակլ
կայսեր կողմէ գումարուած Կարինի ժու
ղովին առիթով: Այս ժողովի գումարման
տարւոյն նկատմ ամբ բանասէրներու կող-
մէ այլեւայլ թուականներ տրուած են.
սակայն Պատմութիւն Գործոց Հայոց կը
ճշտէ որ ժողովը կը գումարուի Խոսրովի
մահուան (+ 628) չորրորդ տարին. Հեւ

րակլի թագաւորութեան (610) քսանեւ=
երրորդ տարին եւ Եզրի կաթողիկոսու=

թեան (630-1) երրորդ տարին23: Ստեւ

փանոս Օրպելեան պատմիչն ալ դիտէ որ
Եղրի կա՞թողիկոսութեան երրորդ տարին
կը դումարուի Կարինի ժողովը24: Անա-
նիա Շիրակացիի ընծայուած Ժամանա-
կադրութիւնը Կարինի ժողովը կը դնէ՝
ձեռագիրներու համաձայն, Հերակլի ին-
ներորդ եւ կամ տասնեւիններորդ տարին,
երբ սակայն Եղր դեռ կաթողիկոսական
դահը բարձրացած չէր. որով կարելի չէ
ընդունիլ:

Կարիթ ամէնէն հաւանականը կը հաւ
մ արի Պատմութ-ււն Գործոց Հայոցի տը-
Լածը, այն է 633-4ը: Այդ ժամանակ Մայ-
րավանեցի այնքան աղդեցիկ անձնաւու

րութիւն մը պէտք չէ եղած ըլլայ, գոնէ
Պատմութիւն Յոհաննու Մայրագոմեցւոյ
դրութեան համեմատ: Յոյներու ներկաւ
յացուցած հաւատքի հանգանակի քննու
թեան համար ինքը չէ որ կը հրաւիրուի,

այլ Սիւնիքի քերթողը Մաթուսաղա, <<որ

էր դլուխ վարդապետաց Հայոց եւ նմա

պատուիրեալ էր Հայոց պատրաստ լինել
հանդիսին յորժամ դայցէ թագաւորն>>25..

Մաթուսաղա կը ղրկէ իր Թէոդորոս
շակերտը: Ճիշտ է որ յետոյ Ասպետը կը
մեղադրէ Եղր Կաթողիկոսը՝ Մայրավա-

նեցին կանչած չըլլալուն համար, բայց
Եղր կը պատասխանէ, թէ բոլոր ժողովաւ
կանները ըսին որ երբ Թէոդորոսը կայ՝
ուրիշի ներկայութիւնը հարկաւոր չէ:
Ընդհակառակն Պատմութիւն Գործոց Հա-

յոց եւ Արսէն Սափարացի Յոհանի մեծ
գործունէութիւն կ՝ընծայեն Կոմիտաս

Կաթողիկոսի դահակալութեան շրջանին

ալ՝ Արսէն Սափարացի թէ Կոմի-

տաս <<առաջին կանոններն ու կարգերը
փոխեց, նրանց տեղը դնելով շեղը, որով

հինը խանդարեց...: Եւ այս բոլորը իրաւ
դործեց (Կոմիտաս) Յոհան Մայրագոմեց-

ւոյ ձեռքով>>26 : Սակայն կը խորհիմ թէ

22. Սեբէոսի Եպ-ի Պատմութիւն. էջ 102:
23. La <Narratio de Rebus Armeniae>>. էջ 43:
24. Ստ. Օրբելեան Պատմ. Սիւնեաց. էջ 156:

25. Յիշատակ արանք Ձեռագրաց. Ա. հա. էջ 33:
26. Վրաց Աղբիւրները. Ա. հա. էջ 38:

երկուքն ալ սխալած են: Իրապէս երկու
օտար լեղուով աղբիւրներն ալ կ՝ընդու-
նին թէ Մայրավանեցի դարձած է իր աք-
սորէն Անաստաս Կաթողիկոսի (662-668)
մահէն վերջ, ըսել է 668էն յետոյ, ու տաւ
րիներ վերջ մեռած է շատ ծեր. իսկ Սա-
փարացիի վկայութեան համաձայն՝ Յու
հան մեռած է ՃԼԳ թուականին, այն է

684ին27 : Սափարացիի մեղի ընծայած այս
թուականին նկատմամբ տարակուսելու
ո՛րեւէ հիմ չունինք. թուական մըն է որ
հնարելու յատուկ պատճառ եւ նպատակ

չունէ ը՝ մանաւանդ թէ այդ թուականով
առանց անդրադառնալու ինքնիր գրածին
կը հակասէ.: Ենթադրելով որ Մայրավաւ

նեցի ութսունամեայ վախճանած ըլլայ,
իր ծնունդը պէտք ենք դնել 605ի ատեննե-

ըը՝ արդ 605ի ծնունդ մը չէր կարող Կու

միտասի կաթողիկոսութեան (611-628)
շրջանին հրապարակի վրայ աղդեցիկ դեր
մը կատարել, եւ կամ եկեղեցական աս=

պարէզին մէջ <<դրութեան տէրն եղած ըլ-
լալ>>28, ինչպէս կ ուղէ Կարապետ Եպ.

Տէր Մկրտչեան Շողակաթ բացառիկ թը-
ւին մէջ. Կարապետ Եպիսկոպոս մինչեւ

իսկ Աբրահամ Կաթողիկոսի շրջանին ալ
գործօն դեր կ ընծայէ Յոհանի. ոչ ալ
Կոմիտաս <<զկաթողիկոսութիւնն հաւաւ

տացեալ>> կ՝ըլլայ Յոհանի, ինչպէս կը

դրէ Ասողիկ29 : Մեր ձեռքը հասած պատ-
մական այս տուեալներով Հ. Ն. Ակինեան

կը համարի որ Յոհան ծնած ըլլայ 610ին

ու հրապարակ իջած .640ի ատենները30:

Սերէոսի անունով հրատարակուած

Պատմութիւնը տեղեկացնելով Կոմիտաս

Կաթողիկոսի Ս. Գրիգոր Կաթողիկէի վեւ
րաշինութեան մասին՝ Վաղարշապատի

կը գրէ. <<Այս եղեւ յամս Յովհանկանմէջ,
երիցու սրբոյ կաթողիկէի»31: Գիւ

վանաց
տենք յիշատակարաններէ որ Ս. Հռիփսի-

մէի եկեղեցին կը վերանորոգուի Խոսրով

Ապրուէղի քսանեւիններորդ և կամ քսան-

եւութերորդ տարին, որ երկու տարբեր

հաշիւներով միշտ կու տան 618 թուակա-

նը32, Ս. Գրիգոր Կաթողիկէի վերանորու

գութիւնը Ս. Հռիփսիմէի եկեղեցիի
Շատեր նոյ-

չի-

նութենէն առաջ սկսած է33:

նացուցած են Ս. Գրիգոր կաթողիկէի
վանքին երէց այս Յովհանիկը՝ Մայրա--
վանեցի Յոհանին հետ, ինչ որ ընդունելի
չի կրնար ըլլալ: Այս Ս. Գրիգոր կաթու
ղիկէն Վաղարշապատինն է եւ ոչ Դուի
նինը, որու նաեւ գահակալ կը ներկայա-
ցնեն մեր պատմագիրներէն շատեր Յու
հանը՝ Եղր Կաթողիկոսի ժամանակ: Յե-
տոյ 618ին Մայրավանեցի հազիւ տասնե-

րեք տարեկան կրնար ըլլալ՝ հետեւաբար
Ս. Գրիգոր վանքին երէց Յովհանիկը
տարբեր անձ է Մայրավանեցի Յոհանէն:
Ճիշտ է որ, ինչպէս վերեւ ըսուեցաւ,
Պատմութիւն Գործոց Հայոց եւ Արսէն
Սափարացի Յոհանի մեծ գործունէութիւն
մը կ ընծայեն՝ իբր հակաքաղկեդոնա-

կան, Կոմիտաս Կաթողիկոսի դահակալու-
թեան շրջանին ալ, ու ապա իբր կատաղի

հակառակող Եղրի կատարած կրօնական
միութեան լոյներու հետ: Սակայն պէտք
ենք նկատել որ Կոմիտասի մահուան ժաւ
մանակ, այսինքն 628ին, Յոհան հազիւ
քսանեւերեք տարեկան կրնար ըլլալ՝ արդ
այդ տարիքին վերագրել իրեն նման գոր-
ծունէութիւն մը՝ բանաւոր չէ. աղգային
պատմագիրներն ալ արդէն ոչ մէկ ակ-
նարկ ունին Կոմիտաս Կաթողիկոսի իշ-
խանութեան ժամանակ Մայրավանեցիի
գործունէութեան նկատմամբ: Ասողիկ

միայն կը գրէ որ Կոմիտաս Յոհանի խոս-
տացած էր իր յաջորդութիւնը. Ասողիկ

այս կէ՛րը առած պիտի ըլլայ Պատմու-

թիւն Գործոց Հայոցի աղբիւր ծառայող
հայերէն բնագրէն, բայց պատմականօրէն

կարելի չէ ընդունիլ, ինչպէս ըսուեցաւ:
Որով կը համարիմ որ Արսէն Սափարացի
եւ Պատմութիւն Գործոց Հայոցի խմբա-

27. Նոյն, էջ 47:
28. Շողակաթ Ս. Էջմիածնի. էջ 110:
29. Ստ. Ասողկան Պատմ. Տիեզերական. էջ 87:
30. Հանդէս Ամսօրեայ Հայագիտական Ուսում-

նաթերթ. Վիեննա 1957. թիւ 11-12. էջ 525:
31. Սեբէոսի Եպ-ի Պատմութիւն էջ 89: Սամուէլ

Անեցի. Պատմութիւն. էջ 268:
32. Յիշատակարանք Ձեռագրաց. Ա. հա, էջ 25

եւ 29: Շողակաթ Ս. Էջմիածնի. էջ 172:
33. Յիշատակարանք Ձեռագրաց. Ա. հա. էջ 24:

դրողը ուղած են չափազանցել Յոհան
Մայրավանեցիի հակաքաղկեդոնական

ործունէութիւնը, աւելի ցայտեցնելու
համար իր հակառակութեան հոգին:

Ինչ ալ ուղենք մտածել, <<Պատմութիւն
Յոհաննու Մայրագոմեցւոյ>> դրութեան
համեմատ՝ Կարինի Ժողովին ալ, այն է
գոնէ 633ին, Մայրավանեցի կը ներկայաւ
նայ իբր երկրորդական կարեւորութիւն
ունեցող անձնաւորութիւն մը. իրմէ կը
նախադասուի Մաթուսաղա՝ Սիւնիքի
քերթողը, ու ասոր բացակայութեան՝ ա-
նոր աշակերտը Թէոդորոսը, որ կ՝երեւի
պատգամատուն կ՝ըլլայ միութեան հարցը
վճռելուն մէջ: Յոհան չի հնազանդիր Եղր
Կաթողիկոսին կարգադրութեան, կը հա-
կառակի եւ կ՝ընդդիմախօսէ: Ներսէս Շիւ
նող Կաթողիկոսին ժամանակ, այն է
642էն յետոյ կը կրէ հալածանք, բան-
տարկութիւն եւ աքսոր, ապահովապէս
երբ իր դիրքը աւելի ղօրացուցած էր ու
համարձակ եւ անսանձ՝ ինքը և աշակերտ-

ները սկսած էին տարածել իրենց դաղաւ
փարները ժողովուրդին մէջ: Հաւանական
չեմ ալ նկատեր որ Եղր Ս. Գրիգորի դա-
հակալ անուանած ըլլայ Մայրավանեւ
ցին, ինչպէս կ՝ուզեն մեր պատմադիրնե-
ըը: Եղր կը ճանչնար անշուշտ Յոհանը.

ինքը յարող մըն էր յոյներու, դուցէ հա
մողումով. իրեն դաղափարակից կը դտնէ
Թէոդորոսը եղբօրորդին Կոմիտաս Կա-
թողիկոսի, որու քեռորդին էր ինքն ալ՝
իսկ Յոհան հակառակորդ մըն է յոյներու
հետ միութեան: Ասլահովապէս Եղր պիտի
ուղէր իր շուրջը ունենալ գաղափարակից-
ներ եւ ոչ ընդդիմադիր մը: Յոհանի
վանքն ալ Դուինէն դուրս է, Բջնիի ծոր-
ծորներուն մէջ, Մայրոյ կոչուած վայրը:
Այս այլեւայլ տուեալները կը հարկադրեն
մեզ աւելի լուրջ դատումով ընդունիլ մեր
պատմադիրներու աւանդած որեւէ իրու
ղութիւն:
(Շար. 1)

Հ. Կ. ՔԻՊԱՐԵԱՆ

Վ Ս.

Ս. ՄԵՍՐՈՊ

(Շար. Բազմ. 1962,

ՃԱՄԲՈՐԴՈՒԹԻՒՆ ԴԷՊԻ ՄԻՋԱԳԵՏՔ

Երբ Մաշտոց Դանիէլեան գրերը անբաւ
ւարար գտաւ հայերէն լեզուի բոլոր վան-

կերը եւ հնչումները ամբողջապէս արտաւ
յայտելու, թագաւորին հրամանով եւ Ս.
Սահակի համաձայնութեամբ, ճամբայ եւ
լաւ դէպի Միջագետք, խումբ մը աչա-
կերտներ հետը առած: Բայց թէ ինչո՞ւ

Միջագետք գնաց, Կորիւն այդ մասին
բան մը չըսեր: Աւելի զարմանալին այն
է որ Մ. Խորենացի եւ Ղ. Փարպեցի, ու
րոնք Կորիւնի գրածը կարդացած են, այս
դէպքին շուրջ բոլորովին տարբեր բաներ
կը պատմեն: Ղաղար Փարպեցի, ինչպէս
ակնարկեցինք արդէն, կը խնայէ Մաշտու
ցի՝ դէպի Միջագետք ճամբորդութիւնը.
եւ ինչ որ Կորիւն կը պատմէ՝ Միջագետ-
քի մէջ Մաշտոցի կատարածներուն մա-
սին՝ Ղազար մերձաւորապէս նոյնը կա-
տարել կու տայ Հայաստանի մէջ, Ս.

Սահակի օգնութեամբ: Ղազարի այս կեց-
ուածքը ուրիշ կերպով չի բացատրուիր,
բայց եթէ անոր ունեցած հակակրութեան
զգացումովը հանդէպ ասորիներուն, ինչ-
պէս նախապէս ալ ակնարկեցինք: Ընդ-
հակառակն, Մ. Խորենացի՝ իբր գիտնա-

կան պատմիչ, հոս ալ կը ջանայ բացա-
տրութիւն մը տալ Մաշտոցի ճամբորդու-
թեան նպատակին շուրջ, պատմելով հե-
տեւեալը. Մեսրոպ անձամբ կերթայ Դաւ

նիէլի հետ տեսնուելու, որպէսզի անկէ

տեղեկութիւններ քաղէ հայերէն գրերու

մասին, բայց <<ոչ աւելի ինչ գտեալ քան

զառաջինն՝ անցանէ և յԵդեսիայ առ Պղա-

տոն ոմն, ճարտասան հեթանոս, իշխան

Ր
ՄԱՇՏՈՑԻ

Սեպտ. - Դեկտ. էջ 208-236)

դիւանին>>: Պղատոն չի յաջողիր օգտաւ
կար ըլլալ. սակայն կը թելադըէ անոր՝
դիմել իր նախկին ուսուցիչ Եսլիփանին,
որ քրիստոնեայ եղած եւ դիւանէն հետը
բաղմաթիւ դրքեր առած հեռացած էր:
Մաշտոց ճամբայ կելլէ զինքը գտնելու,
բայց կ՝իմանայ թէ վախճանած է. ուստի
կը դիմէ անոր աշակերտին, Հռուփանու
սի, որ Սամոս առանձնացած էր, եւ հրու
չակաւոր դարձած էր <<հրաշալի արուես_
տիւ հելլէն ղրչութեամբ>>95.

Դժուար է բացատրել թէ Խորենացի
ուսկի՛ց գտած է Պղատոնի, Եպիփանի աւ
նունները, եւ թէ ինչո՞ւ կ՝ուզէ որ Հռու-
փանոս Սամոս առանձնացած ըլլայ: Մինչ
Կորիւն յայտնի կերպով Հռուփանոսը Սա-
մոսատի մէջ գիտէ: Թէեւ կարելի էր Սա_
մոս անունը Սամոսատի աղաւաղում հաւ
մարիլ, բայց Խորենացի կարծես կ ուղէ
այդ կասկածը փարատել եւ այդ պատ-
ճառով կաւելցնէ. <<անցեալ ընդ Փիւնի-
կէ՝ ի Սամոս դիմէ>>: Խորենացիի պատ-
մածները յերիւրանքներ ըլլալէ աւելի՝
բանասիրական ենթադրութիւններ կրնան
նկատուիլ, որոնցմով ան ուղած է լրացնել
կամ պատճառները բացատրել Կորիւնի
պատմածներուն. նման մեկնութիւններ՝ւ
մենք ալ պիտի ստիպուինք դիմել՝ բա-
ցատրելու համար թէ ինչո՞ւ Մաշտոց Մի-
ջագետք իջաւ՝ փոխանակ Հայաստանի
մէջ հնարելու հայերէն նոր գրերը: Ղա-
ղար Փարպեցի ալ այս հարցը դրած է,
անշուշտ, եւ աւելորդ գտած՝ Մաշտոցը

95. ԽՈՐ. Գ, ԾԳ:

